
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2022  ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՇՎԵՔՆՆԻՉ ՊԱԼԱՏԻՆ ԳՈՒՄԱՐ ՀԱՏԿԱՑՆԵԼՈՒ ԵՎ ԳՆՄԱՆ ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ

1.Ընթացիկ իրավիճակը և իրավական ակտի ընդունման անհրաժեշտությունը
Հաշվեքննիչ պալատի (այսուհետ՝ Պալատ) աշխատակազմի մի մասը զբաղեցնում է Ազգային Ժողովի տարացքում գտնվող շենքը, որի մակերեսը չի բավարարում ամբողջ աշխատակազմը տեղավորելու համար։ Մյուսը մասի համար Պալատը Վարդանանց փակուղի 8 շենքի 3-րդ հարկում վարձակալում է տարածքներ երեք տարբեր անձանցից՝ ընդհանուր 562.6 ք.մ, տարեկան 33,068.7 հազ.դրամ գումարով:
Հաշվեքննիչ պալատի շենքային պայմանների կարիքը՝ պետական կամ համայնքային սեփականություն համարվող տարածքների անհատույց օգտագործման միջոցով բավարարելու, պատասխանատու մարմինների հետ 2022 թվականի կեսերից ծավալված քննարկումները, առայժմ լուծման չեն հանգեցրել։
2022 թվականի հոկտեմբեր ամսին վարձատուները դիմել են պայմանագրերի գումարները վերանայելու պահանջով, սակայն Պալատը խնդրել է հետաձգել խնդրի լուծումը, հիմնավորելով՝  Պալատին նոր շենք հատկացնելու համար բարձրացված հարցով և դրա շուրջ ընթացող քննարկումներով: 2023 թվականի փետրվարի 2-ին վարձատուները կրկին դիմել են 2023թ. հուլիսի 1-ից վարձակալության գումարների ավելացման պահանջով:
 Ըստ ներկայացված պահանջների վարձակալության ընդհանուր արժեքի աճը կազմում է 5,728.5 հազ.դրամ, որից «Վարդանանց բիզնես կենտրոն» ՍՊԸ–ի հետ 2009 թվականի օգոստոսի 27-ին կնքված վարձակալության պայմանագրի մասով՝ 3,996.0 հազ.դրամ, քաղաքացի Արթուր Մանուկի Զաքարյանի հետ 2017 թվականի սեպտեմբերի 12-ին կնքված պայմանագրի մասով՝ 1,324.5 հազ.դրամ և Խաչիկ Հակոբի Զաքարյանի հետ 2020 թվականի փետրվարի 6-ին կնքված պայմանագրի մասով՝ 408.0 հազ.դրամ:

2.	Առաջարկվող կարգավորման բնույթը
Նախագծով նախատեսվում է՝ 2023 թվականի հուլիսի 1-ից Հաշվեքննիչ պալատի կողմից վարձակալված տարածքների վարձավճարի բարձրացման հետ կապված ծախսերն ապահովելու նպատակով, Հաշվեքննիչ պալատի կողմից իրականացվող «1161. Հանրային ֆինանսների և սեփականության ոլորտում հաշվեքննություն» ծրագրի «11001. Հաշվեքննիչ պալատի գործունեություն և հաշվեքննության իրականացման ծառայություններ» միջոցառման գծով նախատեսված ծախսերը ՀՀ 2023 թվականի պետական բյուջեով նախատեսված ՀՀ կառավարության պահուստային ֆոնդի հաշվին ավելացնել 5,728.5 հազ.դրամով՝ բյուջետային ծախսերի տնտեսագիտական դասակարգման «Գույքի և սարքավորումների վարձակալություն» հոդվածով (հաշվարկը կատարվել է 6 ամսվա համար): 
Միաժամանակ, հաշվի առնելով քննարկումների արդյունքում շենքի խնդրի մոտակա ժամանակներում լուծման ակնկալիքը, ինչպես նաև ՀՀ կառավարության 2017 թվականի ապրիլի 4-ի N 526-Ն որոշմամբ հաստատված Գնումների գործընթացի կազմակերպման կարգի 56-րդ կետով սահմանված պահանջների պահպանման անհրաժեշտությամբ պայմանավորված՝ կնքված պայմանագրերը լուծելու և նոր պայմանագրեր կնքելու մոտեցմամբ գործընթացի կազմակերպման ֆինանսական և այլ ռեսուրսների ծախսատարությունը (լուծման և կնքման յուրաքանչյուր փուլում նոտարական ծախսեր, կադաստրային հաշվառում և այլն), նախագծում նախատեսվել է վերոհիշյալ որոշման կետի պահանջների չպահպանմամբ գործընթացը թույլատրելու հնարավորությունը։

3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Հաշվեքննիչ պալատի կողմից։

4. Ակնկալվող արդյունք
Կապահովվի Հաշվեքննիչ պալատի բնականոն  գործունեության համար անհրաժեշտ վարձակալվող տարածքների համար վճարման հնարավորությունը:

5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
ՀՀ կառավարության սույն որոշման նախագծի ընդունումը ՀՀ 2023 թվականի պետական բյուջեի եկամուտների և ծախսերի էական փոփոխության չի հանգեցնի:

6. Նախագծի ընդունման առընչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։

7.	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Ներկայացված նախագիծը Կառավարության 2021-2026թթ. ծրագրի, ոլորտային և այլ ռազմավարությունների հետ ուղղակի առնչություն չունի։
